UDHEZIM
Nr. 5, daté 23.2.2021

PER DISA SHTESA DHE NJE NDRYSHIM NE UDHEZIMIN NR. 16, DATE
3.4.2020, “PER FATUREN DHE SISTEMIN E MONITORIMIT TE
QARKULLIMIT”

Né mbéshtetje té nenit 102, paragrafi 4, t€¢ Kushtetutés sé Republikés sé Shqipérisé, dhe té
nenit 47, té ligjit nr. 87/2019, daté 18.12.2019, “Pér faturén dhe sistemin e monitorimit té
qarkullimit”, t& ndryshuar, ministri i Financave dhe Ekonomisé

UDHEZON:
Neni 1

Né nenin 20, “Regjistrimi i faturave né librin e shitjes dhe librin e bletjes”, t€ udhézimit nr. 16,
daté 3.4.2020, “Pér faturén dhe sistemin e monitorimit té qarkullimit”, béhen disa shtesa dhe njé
ndryshim si mé poshté:

a) Né pikén 11, pas paragrafit té paré shtohen dy paragrafé me kété pérmbaijtje:

“Nése blerési qé ka refuzuar faturén, kryen pagesén e ploté apo té pjesshme t€ faturés sé
refuzuar népérmjet sistemit bankar, atéheré kjo faturé ¢mohet automatikisht e pranuar dhe
regjistrohet né librin e blerjes sé blerésit pavarésisht refuzimit paraprak.

Faturat e fiskalizuara nga subjekte qé ushtrojné aktivitet né fushén e telekomunikacionit,
sigurimeve, furnizimit t€ energjisé elektrike dhe ujit pér konsumatorét finalé, si dhe faturat
mujore té lidhura me kontrata afatgjata /asing dhe fatura té ngjashme me to, té cilat Iéshohen né
ményré té vazhdueshme dhe mbi bazén e njé kontrate afatgjaté té lidhur paraprakisht nga palét,
do té€ ¢mohen té fiskalizuara automatikisht dhe pavarésisht statusit té blerésit nése éshté aktiv apo
pasiv.”.

b) Pika 13 riformulohet si mé poshté vijon:

“Té dhénat nga librat e blerjeve dhe shitjeve té evidentuara deri né ditén e dhjeté té muajit
pasardhés, nése nuk jané deklaruar nga ana e tatimpaguesit, do té deklarohen automatikisht. Kéto
t¢ dhéna do té pérdoren pér té plotésuar dhe kontabilizuar deklaratén e TVSH-sé sé muajit
respektiv, pavarésisht nése tatimpaguesi ka konfirmuar ose jo kéto té dhéna.”.

Neni 2

Ky udhézim hyn né fuqi menjéheré pas botimit né Fletoren Zyrtare dhe fillon té zbatohet né
pérputhje me afatet e pércaktuara né ligj.

